
Seduta tad-19 ta' Frar, 2004

Citazzjoni Numru. 2080/2000/1

Mary Anne ZAMMIT, Joseph Ellul, u Monica Aquilina
Ikoll ahwa Ellul

VS
Antonia u Bernarda ahwa ELLUL
[I-Qorti:

Rat I-Att tac-Citazzjoni mressaq fit-28 ta’ Settembru, 2000,
li bih I-atturi ippremettew:

Il Emmanuel Ellul bin Salvatore miet fis-7 ta’ Jannar 1987
u halla warajh lill-uliedu Antonia, Bernarda, Salvina, Lucy
u Emmanuele Ellul;

llli I-istess Emmanuele Ellul halla bhala uni¢i werrieta
tieghu lill-uliedha Antonia u Bernarda xebbiet Ellul u lil
bgija ta’ uliedha halla biss il-legittima u dana skond

testment tas-16 ta’ Mejju, 1987 fl-atti tan-Nutar Dottor
Giuseppe Sammut;

i [-istess Emmanuel Ellul bin Emmanuel miet intestat fit-
22 ta’ Novembru, 1998 u halla bhala uni¢i werrieta tieghu
lill-uliedu I-attur;

llli I-atturi interpellaw lill-konvenuti sabiex tigi likwidata u
mhallsa il-legittima lilhom spettanti mill-wirt ta’ Emmanuel
Ellul izda inutilment;

Ghalhekk I-atturi talbu lil din |-Onorabbli Qorti ghaliex
m’ghandhiex:

1. Tillikwida |-legittima spettanti lil Emmanuel Ellul
bin Emmanuel mill-wirt ta’ missieru Emmanuel Ellul;

2. Tikkundanna lill-konvenuti jhallsu lill-atturi I-
legittima hekk likwidata;

3. Tordna I-pubblikazzjoni tal-att notarili relattiv fid-
data, hin u lok li jigi minn din il-Qorti ffissata;

4. Tinnomina Nutar biex jippubblika I-att relattiv u
kuraturi deputati biex jidhru ghall-eventwali kontumaci fuq
l-istess att;

Bl-ispejjez u bl-ingunzjoni tal-konvenuti ghas-subizzjoni;
Rat id-Dikjarazzjoni mahlufa u n-Nota tax-Xiehda tal-atturi;

Rat in-Nota mressqga fit-13 ta’ Novembru, 2000, li biha I-
imharrkin e¢cepew:

[l ma huwiex minnu li I-e¢c¢ipjenti gatt ¢ahhdu lill-atturi jew
lill-mejjet missierhom Emmanuel Ellul li jhallsuh il-legittima
legali. L-eccipjenti kienu offrew lil Emmanuel Ellul il-hlas
tal-legittima fis-sena 1992 izda huwa gatt ma wiegeb
ghall-offerta taghhom ghall-hlas. Ghalhekk [-eccipjenti
jinsistu li huma ghandhom ihallsu lill-atturi esklussivament
dak li kienu offrew jhallsu dakinhar, u dan peress li I-hlas
ma twettagx esklussivament minhabba nuqqgasijiet

attribwibbli lill-mejjet huhom Emmanuel Ellul. Ghalhekk
ukoll I-e¢cipjenti ma ghandhomx ibatu |-ispejjez ta’ dawn
il-proceduri.

Rat id-Dikjarazzjoni mahlufa u n-Nota tax-Xiehda tal-
imharrkin ahwa Ellul;

Rat il-verbal tas-smigh tas-17 ta’ Jannar, 2001, li fih il-
Qorti (diversament presjeduta) ordnat li ssir it-trattazzjoni
limitatament dwar I-ewwel (parti tal-) e¢¢ezzjoni;

Rat ix-xhieda mressqa mill-partijiet, maghduda dik bil-
mezz tal-affidavit, dwar |-ewwel ec¢ezzjoni;

Rat in-Nota ta’ Sottomissjonijiet imressqa mill-atturi fis-16
ta’ Lulju, 2003", flimkien ma’ dokument ta’ riferenzi, dwar |-
ewwel ectezzjoni;

Rat illi l-imharrkin naqgsu li jressqu Nota bi twegiba,
minkejja talba f'dn is-sens min-naha taghhom u wara i
nghataw izjed zmien biex iressquha®;

Rat il-verbal tas-smigh tat-3 ta’ Di¢embru, 2003, Ii fih I-
avukat tal-imharrkin iddikjara li ma kienx sejjer iressaq
Nota ta’ Twegiba;

Rat id-Degriet taghha tat-3 ta’ Dicembru, 2003, li bih
halliet il-kawza ghal-lum ghas-sentenza dwar I-ewwel
eccezzjoni preliminari, u jigifieri dwar liema valur ghandu
jigi moghti lill-wirt ghall-finijiet tal-kejl/gies tas-sehem tal-
legittima;

Ikkunsidrat:
lIli din hija azzjoni ghall-likwidazzjoni u hlas tal-legittima.

L-atturi geghdin jitolbu li jigi likwidat is-sehem tal-legittima
li missierhom kellu jedd ghalih mill-wirt ta’ missieru;

! Pagg. 42-5 tal-process
2 Pag. 46 tal-process

lIli ghal din |-azzjoni, I-imharrkin lagghu billi ¢ahdu li huma
qatt irrifjutaw lil huhom sehemu mil-ledittima dovuta lilu
mill-wirt ta’ missierhom. Qalu li kienu ghamlulu offerta ta’
somma likwida bi hlas, imma kien hu li nagas li ja¢c¢ettaha;

[lli mill-fatti_ewlenin li_jsawru I-kaz johrog li l-atturi huma
wlied hu l-imharrkin. Missier I-atturi miet fNovembru tal-
1998, minghajr ma kien ghamel testment. Missieru, i
wkoll kien jismu Emanuele, miet wara Ili kien romol
f'Jannar tal-1987. Fit-testment ta’ Emanuele Ellul (senior),
missier l-atturi ma kienx thalla bhala werriet, imma biss
bhala legittimarju. Missier |-atturi baga’ ma hax il-legittima
mill-wirt ta’ missieru sa ma miet. Ill-kawza nfethet
f'Settembru tal-2000;

llli I-konsiderazzjonijiet ta’ dritt dwar il-kriterju tal-iffissar
tas-sehem tal-legittima huma determinati minn digriet,
moghti fil-parti bikrija tas-smigh tal-kawza, li llimita I-
kwestjoni biss ghal stharrig dwar liema kriterju ghandu jigi
segwit biex jinhadem [-ammont ta’ legittima li kienet
dovuta lil missier l-atturi. Il-kwestjoni li ngalghet bejn
missier l-atturi u hutu l-imharrkin kienet dwar jekk is-
somma li offrewlu bhala hlas ghas-saldu tal-jeddijiet
legittimarji tieghu kinitx wahda xierqga. Din is-sentenza
geghda tinghata biss dwar liema kriterju ghandu jittiehed
biex jigi stmat is-sehem legittimarju: jigifieri jekk I-assi tal-
wirt ghandhomx jigu stmati skond kemm kien jiswa |-wirt
(ta’ Emanuele Ellul senior) meta nfetah, jew jekk
ghandhomx jigu stmati skond kemm jiswew illum;

llli, gabel xejn, minhabba li I-ebda wahda mill-partijiet ma
dehrilha li kien xieraq li jressaq imgar kopja tat-testment u
ta’ dokumenti ohrajn rilevanti, il-Qorti sejra taghti s-
sentenza taghha fuq il-bazi ta’ principji minghajr I-ebda
riferenza ghall-wirt in kwestjoni. B’dan il-mod, minhabba li
l-atti huma ghal kollox sajmin minn taghrif siewi, |-ebda
gudizzju m’huwa sejjer jinghata dwar is-siwi jew il-
korrettezza tal-valutazzjoni maghmula minn perit
imgabbad mill-imharrkin® u |-ohra maghmula minn ohthom
ohra li wkoll thalliet biss il-legittima®;

® Dok “AE3”, f’pag. 20 tal-process
* Dokti “AE4” u “AE5”, f'pagg. 21-2 tal-process

[lli l-imharrkin isostnu I-pozizzjoni li |-legittima trid titgies
fuq il-valur tal-wirt ta’ missierhom fil-waqgt ta’ mewtu,
jigifieri ta’ meta nfethet is-suc¢essjoni tieghu. Min-naha I-
ohra, mis-sens tan-Nota ta’ Sottomissjonijiet taghhom, |-
atturi jinsistu li s-sehem ghandu jinhadem bil-valuri li I-assi
tal-wirt igibu jekk kieku kellhom jigu stmati llum. Dwar dan
ressqu wkoll riferenza ta’ decizjonijiet ta’ sentenzi tal-Qorti
tal-Appell;

i I-ligi tqis il-legittima bhala parti mill-gid tal-mejjet u
mhux bhala sehem mill-wirt tieghu (hereditatis portio) u
ghalhekk il-legittimarju m’huwiex sempli¢i kreditur tal-wirt
u langas ma huwa mistenni li jaghmel tajjeb ghad-djun
tieghu (ghalkemm l-ammont ta’ djun tal-wirt ihallu effett
fugq is-sehem tal-legittima Ii I-legittimarju jkollu jedd
jircievi). ll-legittimarju, ghalhekk, ma jitlifx il-jedd ghal-
legittima jekk kemm-il darba jirrinunzja ghall-wirt, u ma
jistax jippretendi dak li jmissu b’ledittima gabel ma jkun
irrinunzja ghall-wirt>.  Il-legittimarju jrid jitlob il-legittima
minghand min ikun inhatar (jew accetta li jkun) werriet;

llli jsegwi li I-legittima trid tinghata in natura, jigifieri tkun
maghmula minn kull haga mill-gid tal-mejjet li jew tkun
ghadha taghmel parti mill-assi tieghu mal-mewt, jew tkun
iddahnlet idejalment lura fil-wirt jekk il-mejjet ikun matul
hajtu iddispona b’liberalita’ minn izjed minn dak li taghtih
il-ligi. ll-legittima tinhadem fuq il-wirt kollu (maghdud dak li
t-testatur ikun ta b’xejn matul hajtu wkoll bi hsieb ta’ z-
zwieg®), wara i jitnagqgsu d-djun u l-ispejjez tal-funeral” u
dak il-gid kollazzjonabbli li I-legittimarju ikun ha minghand
it-testatur®, u tinghata fi proprjeta’ shiha mehlusa minn kull
piz jew kondizzjoni®;

llli fid-dawl ta’ dawn il-prin€ipji ewlenin dwar I-istitut tal-
legittima, il-Qorti sejra tqis il-kwestjoni |i ghandha
quddiemha llum billi taghmel riferenza ghas-sentenza
msemmija mill-atturi fin-Nota taghhom u li jidher li ghadha

S P.A. 16.12.1954 fil-kawza fl-ismijiet Debono vs Licari et (Kollez. Vol: XXXVI11.ii.620)
6 Art. 620(3) tal-Kap 16
7 Art. 620(2) tal-Kap 16
8 Art. 620(4) tal-Kap 16
° Art. 620(1) tal-Kap 16

tghodd ghall-kaz fiz-zminijiet tal-lum. F’dik is-sentenza™®
jidher li ngharfu zewq sitwazzjonijiet partikolari fkaz fejn il-
legittima ntalbet: |-ewwel kaz kien jikkontempla I-
aljenazzjoni mill-werrieta ta’ bi¢¢a mill-gid tal-wirt wara |-
ftuh tieghu (u waqt li kien ghaddej is-smigh tal-kawza),
filwaqt li t-tieni kaz kien jikkontempla s-sitwazzjoni fejn il-
gid li minnu kellha tittiehed il-legittima baga’ kollu fidejn il-
werrieta. Fl-ewwel ipotezi, il-kriterju kellu jkun li I-valur tal-
gid hekk trasferit kellu jkun dak taz-zmien meta sejra tigi
likwidata |-kwota legdittimarja bis-sentenza. Fil-kaz tat-tieni
ipotezi, il-valur tal-gid kellu jkun dak fiz-zmien li nfetah il-
wirt, u b’'mod izjed preciz: “li, ghall-finijiet tal-operazzjoni
preliminari ta’ komputa li hija r-riunjoni fittizja tal-assi
ereditarju in kwantu diretta ghar-rikostruzzjoni tal-
patrimonju kollu tad-decuius (li I-ligi tikkunsidra bhala
terminu ta’ riferiment ghad-determinazzjoni tal-kwota
disponibbli u, b'rifless ta’ dik indisponibbli, anke biex
talvolta tigi affermata jew eskluza |-ezistenza tal-lezjoni
tal-legittima) bilfors wiehed irid jirriporta ruhu ghall-valuri
fiz-zmien tal-apertura tas-successjoni, tenut kont,
naturalment, fdan ir-rigward, tad-dispozizzjonijiet rilevanti

tal-ligi relattivi ghall-kollazzjoni™**;

lIli jidher li ghal din ir-regola hemm ec¢c¢ezzjoni fil-kaz fejn
il-gid li jkun imiss lil-legittimarju jitgharraq ghal raguni jew
kawza fortuwita jew minhabba force majeure li ghaliha I-
werriet ma jkunx jahti jew fejn il-werriet ma jkunx jahti
ghad-dewmien biex il-legittimarju jitgieghed fil-pussess tal-
gid li jmissu bhala legittima. F'dawn il-kazi, hemm il-
fehma li |-legittima ghandha titgies fug kemm ikun sar
jiswa dak il-gid fil-kundizzjoni li jkun gie ridott, salv kull
jedd li I-legittimarju jiehu sehem minn xi kumpens li jista’
jithallas dwar il-hsara mgarrba minn dak il-gid*. Issa, fil-
kaz li ghandha quddiemha [-Qorti llum, ma jidhirx i
tirrizulta xi wahda minn dawn iz-zewg cirkostanzi mhux
tas-soltu li jwasslu biex titwarrab l-applikazzjoni tar-regola
hawn fug imsemmija;

0 App. Civ. 14.12.1973 fil-kawza fl-ismijiet Emilia Mifsud et vs Eleonora Mizzi et (mhix

pubblikata), li galbet sentenza moghtija mill-Prim’Awla tal-Qorti Civili fil-21.2.1969 li kienet

rabtet mal-kriterju tal-valur fiz-zmien is-sentenza ta’ likwidazzjoni

1 App. Civ. 10.12.1973 fil-kawza fl-ismijiet Concetta Vella et vs Giuseppe Bugeja et (mhix
pubblikata)

2 Ara App. Civ. 10.5.1949 fil-kawza fl-ismijiet Farrugia noe et vs Mintoff et (Kollez. Vol
XXXI11.i.472)

Ghal dawn ir-ragunijiet, il-Qorti geghda tiddeciedi, dwar I-
ewwel parti tal-ec¢ezzjoni, billi:

Tiddikjara Ii I-kriterju li ghandu jittiehed biex jigi mahdum
il-valur tal-legittima dovuta lill-atturi huwa dak li jqis is-siwi
tal-gid tal-wirt rilevanti fiz-zmien tal-mewt ta’ missier I-
imharrkin, sakemm ma jintweriex li xi gid li kien jaghmel
mill-imsemmi wirt gie mibjugh jew b’'mod iehor trasferit,
fliema kaz il-valur ghandu jitgies bil-prezzijiet tal-lum; u
Tordna li s-smigh tal-kawza jissokta bil-gbir tal-provi dwar
il-konsistenza tal-wirt ta’ Emanuele Ellul, missier I-
imharrkin u missier missier l-atturi, u dan biex jigi
determinat is-sehem ta’ legittima li missier I-atturi kien
imissu mill-wirt ta’ missieru.

L-ispejjez jigu decizi mas-sentenza tal-ahhar.

Moqgrija

< Sentenza In Parte >

